
ᔫᓂ 20, 2022 

ᑐᑭᒧᐊᑦᑎᑦᑎᔨᓪᓚᕆᒃ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᑎᑎᖅᑲᒃᑯᕕᒃ 1360 
ᐃᖃᓗᒃᑑᑦᑎᐊᖅ, ᓄᓇᕗᑦ X0A 0H0 

ᐱᔾᔪᑖ: ᓄᑖᙳᕆᐊᕈᑎᒃᑲᓐᓂᐅᔪᖅ ᐱᓪᓗᒍ ᒥᑦᑎᑕᒪᓕᖕᒥ ᐊᖑᓇᓱᒃᑐᓕᕆᔨᒃᑯᑦ ᑎᑎᖅᑲᖓᑦ ᐅᓪᓗᖃᖅᑐ ᒪᐃ 6, 2022, 
ᐹᕙᓐᓛᓐᑯᓐᓄᑦ ᑎᑎᖅᑲᖅ ᐅᓪᓗᖃᖅᑐᑦ ᒪᐃ 10, 2022 ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᑎᑎᖅᑲᖅ 
ᐅᓪᓗᖃᖅᑐᑦ ᒪᐃ 1, 2022 ᐱᔾᔪᑎᖃᖅᖢᓂ 2021 ᐊᕐᕌᒍᑕᒫᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐅᓂᒃᑳᖅ 

 

 
ᒥᔅ ᑲᔅᑎᓘᒧᑦ,  

ᖄᒃᑲᓐᓂᐊᒍᑦ ᑎᑎᖅᑲᖅ ᑖᒃᑯᓇᙵᑦ ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᓐᓂᑦ (MHTO) ᐅᓪᓗᖃᖅᑐᖅ ᒪᐃ 6, 2022, ᐹᕙᓐᓛᓐ 
ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᖓᑦ (Baffinland)-ᑯᑦ ᑭᐅᔾᔪᑎᖏᑦ ᐅᓪᓗᖃᖅᑐᑦ ᒪᐃ 10, 2022, ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦᑕ (NIRB) ᑭᐅᔾᔪᑖ ᐅᓪᓗᖃᖅᑐᑦ ᒪᐃ 15, 2022, ᐹᕙᓐᓛᓐᑯᑦ ᑎᑎᕋᓕᖅᑐᑦ ᓄᑖᙳᕆᐊᕈᑎᒥᒃ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑎᑎᕋᖅᑕᐅᓯᒪᔾᔪᑖᓄᑦ ᓇᐃᓴᐅᑎ 124703 ᐱᔾᔪᑎᒋᓪᓗᒍ ᐸᕐᓇᒃᓯᒪᓂᕗᑦ ᐅᒥᐊᕐᔪᐊᖃᕐᓇᒧᑦ 
ᐊᒃᑐᐃᓗᐊᖅᑕᐃᓕᒪᔾᔪᑏᑦ 2022-ᒧᑦ.  

ᐹᕙᓐᓛᓐᑯᑦ ᖃᔨᐅᓴᖅᓯᒪᕗᑦ ᐊᔪᕐᓇᖏᒻᒪᖔᑦ ᐊᒻᒪᓗ ᐊᑑᑎᖃᕐᒪᖔᑦ ᐋᖅᑭᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᔾᔪᑏᑦ ᐊᑐᖁᔭᐅᔪᑦ 
ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᓐᓂᑦ ᑎᑎᖅᑲᖓᓂ ᐅᓪᓗᖃᖅᑐᒥᒃ ᒪᐃ 6, 2022-ᒥ ᑎᑎᖅᑲᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓄᑦ. ᐊᑖᓂ ᓇᐃᓈᖅᓯᒪᔪᑦ ᐋᖅᑭᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᔾᔪᑏᑦ ᐹᕙᓐᓛᓐᑯᑦ ᐊᑐᓕᖅᑎᓐᓂᐊᖅᑕᖏᑦ 2022-ᒥ: 

• ᓯᑯᓂᒃ ᐊᔭᐅᖅᑐᐃᔪᖃᔾᔮᙱᑦᑐᖅ 2022-ᒥ ᐅᒥᐊᕐᔪᐊᖃᕐᓇᒥ. ᐅᒥᐊᕐᔪᐊᑦ ᐃᖏᕐᕋᓯᒋᐊᔾᔮᙱᑦᑐᑦ ᕿᙳᐊᓄᑦ ᑭᓯᐊᓂ 
3/10 ᑐᖔᓂᓘᓐᓃᑦ ᓯᑯᖃᕈᓂ ᐊᖅᑯᑎᓗᒃᑖᖓᓂᒃ ᐅᒥᐊᕐᔪᐊᑦ ᐊᖅᑯᑖᓂᑦ ᑕᐃᑰᓇ ᓄᓇᕗᒻᒥ ᓄᓇᑖᕈᑎᑎᒍᑦ (NSA). 

• ᐊᑐᕐᓗᑎᒃ ᑲᑎᙵᔪᓂᒃ ᐅᒥᐊᕐᔪᐊᓂᒃ ᐃᖏᕐᕋᖃᑎᒌᒡᓗᑎ 2022−ᒥ ᐅᒥᐊᕐᔪᐊᖃᕐᓇᒥ ᑲᑎᓗᒃᑖᕐᓗᒋᑦ 
ᓂᐱᑭᓐᓂᖅᓴᐅᖁᓪᓗᒋᑦ. ᓂᐱᓂᒃ ᖃᐅᔨᓴᖅᐸᓪᓕᐊᖏᓐᓇᕈᑏᑦ ᓇᓗᓇᐃᖅᓯᓯᒪᖕᒪᑕ ᓴᕕᒃᓴᓂᒃ ᐅᓯᔪᑦ ᐃᖏᕐᕋᓂᐅᔪᑦ 
ᑲᑎᙵᓗᑎᒃ ᐅᒥᐊᕐᔪᐊᑦ ᖃᓂᒌᓪᓗᑎᑦ ᐅᖓᓯᒌᖕᓂᖏᑦ ᑐᖔᓃᖏᓪᓗᑎᒃ 10 ᑭᓛᒥᑕᑦ, ᐱᑕᖃᕐᑐᖅ ᐊᑕᖏᓗᒃᑖᕐᓗᒍ 
ᓂᐱᑭᓐᓂᖅᓴᐅᔪᓐᓇᖅᑐᑦ ᑲᑎᓪᓗᒋᑦ ᓂᐱᖃᐅᑎ ᖃᐅᔨᓴᕐᕕᐅᔪᒥᑦ ᐊᔾᔨᒌᖏᓐᓂᖏᑦ ᐊᒥᓱᐃᑦ ᐊᑕᐅᓰᑦᑕᖅᑎᓪᓗᒋᑦ 
ᓅᑦᑕᖅᑐᑦ ᖃᔅᓯᐅᓂᖏᓐᓄᑦ ᐅᒥᐊᕐᔪᐊᑦ. ᓂᐱᖅᑯᖅᑐᓂᖅᓴᐅᕌᕐᔪᒃᖢᑎᒃ ᓂᐱᖃᑲᐅᑎᒋᔪᓂᑦ ᓄᓇᓕᖕᓄᑦ ᐊᕕᑦᑐᖅᓯᒪᔪᒥᑦ 
ᐅᒥᐊᕐᔪᐊᑉ ᐊᑯᓐᓂᐊᒍ ᓇᐃᓈᖅᓯᒪᓇᔭᖅᑐᖅ ᑐᓴᖅᓴᐅᓂᖓ, ᓇᓗᓇᐃᖅᓯᒪᔪᑦ ᑲᑎᓗᒃᑖᕐᓗᒋᑦ ᓂᐱᖃᙱᓐᓂᖅᓴᐅᓕᕐᓗᑎᒃ. 
ᐊᑐᕐᓗᑎᑦ ᑲᑎᙵᔪᓂᒃ ᐅᒥᐊᕐᔪᐊᓂᒃ ᐊᔾᔨᐸᓗᒋᓂᐊᖅᑕᖓ ᐅᓄᕈᓐᓃᕆᐊᕈᑎᒋᓇᔭᖅᑕᖓ ᑲᑎᓗᒃᑖᖅᓗᒋᑦ  ᐅᒥᐊᕐᔪᐊᑦ. 

• ᐅᖓᑖᓃᙱᑦᑐᑦ 80 ᓴᕕᒃᓴᓂᒃ ᐅᓯᓇᔭᖅᑐᑦ ᐊᖅᑯᑎᒋᔭᐅᓂᐊᖅᑐᑦ 2022-ᒥ ᐅᒥᐊᕐᔪᐊᖃᕐᓇᒥ ᐅᓯᑲᖅᑕᖁᓪᓗᒋᑦ 6.0 
ᒥᓕᐊᓐ ᑕᓐ ᐊᕐᕌᒍᑕᒫᒧᑦ, ᑕᒪᓐᓇ ᐊᖏᖅᑕᐅᒃᐸᑦ. ᑕᒪᓐᓇ 4 ᓴᕕᒃᓴᓂᒃ ᐅᓯᔪᑦ ᑐᖔᓃᓪᓗᑎᒃ ᐅᓄᓛᖑᔪᓐᓇᖅᑐᑦ 
ᓂᕆᐅᒋᔭᐅᔪᑦ ᐅᔭᕋᖕᓂᐊᕆᐊᓪᓚᒍᒪᓂᐅᓚᐅᖅᑐᒧᑦ ᑐᒃᓯᕋᐅᒻᒥᑦ ᐊᒻᒪᓗ ᐅᖓᕙᕆᐊᖅᑕᐅᒃᑲᓐᓂᕈᒪᓂᕐᒧᑦ ᑐᒃᓯᕋᐅᒻᒥᑦ.  

 
ᐹᕙᓐᓚᓐᑯᑦ ᖃᐅᔨᓴᖅᓯᒪᔪᑦ ᐊᔪᕐᓇᙱᒻᒪᖔᑦ ᑲᑦᑐᕆᐊᒃᑲᓐᓂᕐᓗᒋᑦ ᐅᒥᐊᕐᔪᐊᑦ ᐃᖏᕐᕋᓂᐊᖅᑎᓪᓗᒋᑦ ᑕᓯᐅᔭᕐᒥ, ᒪᓕᒡᓗᒍ 
ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᑦ ᖃᓄᐃᓕᖓᖁᔭᖏᓐᓂᑦ ᒪᐃ 6, 2022-ᒥ. ᐹᕙᓐᓛᓐᑯᑦ ᐅᖃᖃᑎᖃᖅᓯᒪᔪᑦ ᐅᒥᐊᕐᔪᐊᓕᕆᔨᓂᒃ 
ᑲᒻᐸᓂᐅᔪᓂᒃ ᐊᖅᑯᑎᒋᕙᒃᑕᑦᑎᓐᓂᑦ (ᓄᐊᑎᒃ, ᐆᑕᓐᕼᐋᕝ, ᒎᑕ ᐆᓴᓐ) ᑐᑭᓯᐅᒪᓗᒋᑦ ᖃᓄᐃᓕᔾᔪᑕᐅᔪᓐᓇᕐᓂᖓᑦ 
ᑲᑦᑐᕆᐊᒃᑲᓐᓂᐅᔭᕐᓗᑎᑦ ᒫᓐᓇ ᑭᒡᓕᐅᔪᖅ 9 ᓈᑎᑯ ᒪᐃᔪ/ᐃᑲᕐᕋᒧᑦ (nm/h) ᓱᒃᑲᓴᕐᓂᖓᓄᑦ ᑭᒡᓕᒋᑎᑕᐅᔪᖅ. ᐊᖏᖃᑎᒌᖕᓂᕐᒧᑦ 

ᑭᐅᔾᔪᑕᐅᔪᖅ ᐃᒪᐃᓕᖓᔪᖅ ᑲᑦᑐᕆᐊᕋᓗᐊᖅᐸᑦ 8 ᓈᑎᑯ ᒪᐃᔪ/ᐃᑲᕐᕋᒧᑦ (nm/h) ᓴᖅᑮᓇᔭᖅᑐᖅ ᐅᔾᔨᕐᓇᖅᑐᓂᑦ 
ᐅᓚᕕᑕᐅᑲᐅᑎᒋᓇᔭᖅᑐᓂᑦ. ᑕᒪᒃᑯᐊ ᐃᓱᒫᓗᒍᑎᒋᔭᐅᔪᑦ ᐃᓚᖃᓯᐅᑎᓪᓗᓂ: 

• ᐊᐅᓚᐅᑎᖏᓐᓂ ᐳᓪᓚᖃᔾᔭᐃᒃᑯᑏᑦ: ᓱᒃᑲᐃᓛᕆᔪᓐᓇᖅᑕᖓ ᐅᒥᐊᕐᔪᐊᓕᒫᐸᓗᐃᑦ ᐃᖏᕐᕋᓗᑎᒃ ᐊᐅᓚᐅᑎᖏᓐᓂ 
ᐳᓪᓚᖃᔾᔭᐃᒃᑯᑎᖃᖏᓪᓗᑎᑦ (ᐊᑐᖅᑕᐅᓲᖅ ᐳᓪᓚᖃᕈᓐᓃᖅᑎᑕᐅᓗᑎᑦ ᐊᐅᓚᐅᑎᖏᑦ) ᐳᓪᓚᖃᕈᓐᓃᖅᑎᑕᐅᒋᐊᓲᑦ 
ᐊᑯᓐᓂᖓᓂ 9-10 ᓈᑎᑯ ᒪᓕᐃᔪ/ᐃᑲᕐᕋᒧᑦ (nh/h). ᐃᖏᕐᕋᑎᓪᓗᒋᑦ ᓱᒃᑲᐃᓐᓂᖓᑦ 8  ᓈᑎᑯ−ᒥᑦ ᒪᓕᐃᔪ/ᐃᑲᕐᕋᒧᑦ (nh/h) 
ᐊᑐᕆᐊᖃᕋᔭᕐᓂᖏᓐᓄᑦ ᐊᐅᓚᐅᑎᖏᓐᓂ ᐳᓪᓚᖃᔾᔭᐃᒃᑯᑎᓂᑦ ᐃᖏᕐᕋᑎᑦᑏᓐᓇᕐᓗᑎᑦ, ᑕᐃᒪᓐᓇᓗ ᓴᓇᔭᐅᓯᒪᓇᑎᒃ, 
ᐊᑦᑕᕐᓇᖅᓯᓗᐊᕈᑎᒋᓇᔭᖅᑕᖓᑦ ᓱᓇᒃᑯᑖᖏᑦ ᐊᔪᓕᕈᑎ.  

• ᐊᐅᓚᑎᖏᓐᓂᒃ ᓱᕋᒃᑕᐃᓕᑎᑦᑎᓂᖅ: ᐊᑯᓂᓗᐊ ᐃᖏᕐᕋᓐᓂᕈᑎᑦ 8  ᓈᑎᑯ−ᒥᑦ ᒪᓕᐃᔪ/ᐃᑲᕐᕋᒧᑦ (nh/h)  ᑐᖔᓂᓘᓐᓃ 
ᑲᑎᑉᐸᓪᓕᐊᒍᑎᖃᕐᓂᐊᖅᑐᖅ ᐊᐅᓚᐅᑎᖓᓂ/ᐸᐅᕐᓂᑦ ᐊᒻᒪᓗ ᑲᑎᖅᓱᓕᑐᐃᓐᓇᕆᐊᓕᖏᓐᓄᑦ ᑭᓂᖅᑐᐃᑦ 
ᐊᓂᐊᕝᕕᖏᓐᓂ, ᐊᑐᕆᐊᖃᕋᔭᕐᓂᖏᓐᓄᑦ ᖃᐅᑕᒫᑦ ᓱᒃᑲᓂᖓ ᐃᓱᓕᑎᑕᐅᓚᐅᑲᒋᐊᖃᕐᓂᖏᓐᓄᑦ 2-3 ᐃᑲᕐᕋᓂ 
ᓴᓗᒻᒪᖅᓴᖁᓪᓗᒍ ᐊᓂᐊᕝᕕᖏᑕ ᓱᓪᓗᖏᑦ.  ᑕᐃᒪᓐᓇᐃᖅᑐᖃᙱᑎᓪᓗᒋᑦ, ᓄᖅᑲᐃᓐᓇᖅᑎᑦᑎᓇᔭᖅᑐᑦ ᐊᐅᓚᐅᑎᖏᓐᓂᒃ 
ᐃᖏᕐᕋᓯᒋᐊᕈᑎᖏᓐᓂᓗ, ᐊᑦᑕᕐᓇᖅᓯᓗᐊᕈᑎᒋᓇᔭᖅᑕᖓᓄᑦ ᐊᔪᓕᕋᔭᕐᓂᖏᓐᓂᒃ ᓵᖅᑮᓇᔭᕐᓂᖏᓐᓄᓪᓗ 
ᐋᕿᒋᐊᕈᑎᒃᓴᕐᓂᑦ ᓱᕋᒃᑐᓄᑦ.  

• ᐊᑦᑕᕐᓇᙱᑦᑐᒥᒃ ᐃᖏᕐᕋᓂᖅ: ᐃᖏᕐᕋᑎᓪᓗᒍ 8  ᓈᑎᑯ−ᒥᑦ ᒪᓕᐃᔪ/ᐃᑲᕐᕋᒧᑦ (nh/h)  ᐅᒥᐊᕐᔪᐊᑦ ᕿᙳᐊᓂ 
ᐊᑦᑕᕐᓇᕐᓂᖅᓴᐅᓇᔭᖅᑐᖅ ᓴᖑᔾᔪᑎᒋᓇᓱᒡᓗᒍ, ᑕᐃᒪᓐᓇᓗ ᓱᒃᑲᓕᑎᒋᒍᑎᒃ ᐅᕝᕙᓘᓐᓃᑦ ᑐᖔᓂ ᐅᒥᐊᕐᔪᐊᒥᑦ ᐊᖁᑎᐅᔪᖅ 
ᐊᔪᓕᑐᐃᓐᓇᕆᐊᓕᒃ ᓴᖑᔭᕐᓂᖅᑐᒃᑯᑦ ᐅᒥᐊᕐᔪᐊᖅ. ᐱᔪᓐᓇᕐᓂᖃᕈᓐᓃᕐᓂᕈᓂ ᐊᐅᓚᑦᑎᓗᓂ/ᓴᖑᔪᓐᓇᐃᓪᓕᓗᓂ 
ᐅᒥᐊᕐᔪᐊᖅ ᐃᖏᕐᕋᑎᓪᓗᒋᑦ ᑕᓯᐅᔭᒃᑯᑦ ᐊᒻᒪᓗ ᕿᙳᐊᓄᑦ ᓈᒻᒪᙱᑦᑐᖅ ᐱᓕᕆᐊᒥᑦ ᐅᕝᕙᓘᓐᓃᑦ ᑭᒃᑯᓕᒫᑦ 
ᐊᑦᑕᕐᓇᖅᑕᐃᓕᒪᔪᒦᑎᓪᓗᒋᑦ ᐱᑐᐃᓐᓇᕆᐊᓕ.  

• ᐃᖏᕐᕋᕙᓪᓕᐊᓂᐅᑉ ᐊᑯᓂᐅᓂᖏᑦ: ᓱᒃᑲᐃᒡᓕᒋᐊᕐᓂᖅ ᑐᑭᖃᙱᒻᒪᑦ ᐸᒡᕕᓴᐃᙱᓐᓂᖅᓴᐅᓕᕐᓗᑎᒃ. ᑕᒪᓐᓇ ᓂᐱᖃᕐᓂᖅ 
ᓱᒃᑲᐃᒡᓕᓂᖅᓴᐅᒐᓗᐊᖅᑎᓪᓗᒋᑦ ᓂᐱᖃᖅᐸᓪᓕᐊᓂᖏᓐᓄᑦ, ᐊᑯᓂᐅᓂᖏᑦ ᐃᖏᕐᕋᓂᖏᓐᓄᑦ ᐊᑯᓂᐅᓕᕐᓂᐊᖅᑐᑦ. 
ᐊᑐᓂ 1 ᓈᑎᑯ ᒪᐅᔪ/ᐃᑲᕐᕋᒧᑦ ᓱᒃᑲᐃᒡᓕᒋᐊᕐᓂᖅ ᖄᒃᑲᓐᓂᐊᒍᑦ 3-4 ᐃᑲᕐᕋᓂᒃ ᓂᕆᐅᒋᔭᐅᓇᔭᖅᑐᑦ ᐃᖏᕐᕋᕙᓪᓕᐊᓂᐅᑉ 
ᐊᑯᓂᐅᓂᖓᓄᑦ ᑕᐅᕘᓇ ᑕᓯᐅᔭᒃᑯᑦ ᐊᒻᒪᓗ ᕿᙳᐊᒍᑦ. ᑕᒪᓐᓇ ᖄᒃᑲᓐᓂᐊᒍᑦ ᐃᖏᕐᕋᕙᓪᓕᐊᓂᐅᑉ ᐊᑯᓂᐅᓂᖓ 
ᐊᑯᓂᐅᔾᔪᑎᒋᓕᒃᑲᓐᓂᕐᓂᐊᖅᑕᖓ ᐊᖅᑯᓵᕈᑎᖃᑐᐃᓐᓇᕆᐊᓕᖏᓐᓄᑦ ᐆᒪᔪᓄᑦ ᐊᖑᓇᓱᒃᑎᓄᓪᓗ.  
 

 
ᒫᓐᓇ 9 ᓈᑎᑯ ᒪᓕᐃᔪ/ᐃᑲᕐᕋᒧᑦ (nh/h)  ᓱᒃᑲᓕᓂᕐᒧᑦ ᑭᒡᓕᐅᔪᖅ ᓴᙱᔫᓪᓗᓂ ᐊᒻᒪᓗ ᐊᒃᑐᐃᓗᐊᔾᔭᐃᒃᑯᑕᐅᔪᖅ. ᖃᐅᔨᒪᔭᑦᑎᓐᓄᑦ, 
ᑖᓐᓇ ᑲᔪᓯᓂᖓᑦ ᓱᒃᑲᐃᓛᖑᔪᓐᓇᖅᖢᓂ ᓈᑎᑯ ᒪᐃᓕᑎᒍᑦ ᓱᒃᑲᓕᓂᕐᒧᑦ ᑭᒡᓕᐅᔪᖅ ᑲᓇᑕᒥ, ᐊᒻᒪᓗ ᑐᖔᓃᖦᖢᓂ 11 ᓈᑎᑯ 
ᒪᓕᐃᔪ/ᐃᑲᕐᕋᒧᑦ (nh/h)  ᓱᒃᑲᓕᓂᕐᒧᑦ ᑭᒡᓕᐅᔪᖅ ᐊᑐᖅᑕᐅᓯᒪᔪᖅ ᐃᓱᒪᖅᓱᖅᑐᓄᑦ ᒪᓕᒃᖢᒋᑦ ᐃᑭᐊᓂ ᔪᐊᔾᔨᐊ (ᐳᕆᑎᔅ ᑲᓚᒻᐱᐊᒥ) 
ᐱᓗᐊᖅᑕᐃᓕᖁᓪᓗᒋᑦ ᓂᐱᓄᑦ ᐊᒃᑐᐃᓃᑦ ᓂᒋᐊᓂᕐᒥᐅᓄᑦ ᐋᕐᓗᖕᓄᑦ, ᓄᖑᓕᑐᐃᓐᓇᕆᐊᓕᖏᓐᓄᑦ ᐊᕐᕖᑦ ᐊᒥᓲᓂᖏᑦ (ᒫᓐᓇ 
ᒥᒃᓴᐅᓴᒃᑕᐅᓯᒪᔪᑦ 74 ᐊᕐᕖᑦ).  
 
ᖃᓄᐃᑦᑑᓂᖓᑦ ᖃᐅᔨᓴᖅᑕᑦᑎᓐᓂᑦ ᐃᑲᔪᖅᓱᐃᖏᓐᓂᕐᒧᒃ ᑲᑦᑐᕆᐊᒃᑲᓐᓂᕐᓗᒋᑦ ᐅᒥᐊᕐᔪᐊᑦ ᓱᒃᑲᓕᓂᖏᑦ. ᑭᓯᐊᓂᓕ, ᓇᓗᓇᐃᖅᓗᒍ 
ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᑦ ᐱᔪᒪᓂᖏᑦ ᓂᐱᑭᓐᓂᖅᓴᐅᓕᖁᓪᓗᒋᑦ ᐅᒥᐊᕐᔪᑦᐊ ᐊᐅᓚᓂᓗᒃᑖᓄᑦ ᑕᓯᐅᔭᕐᒥ, ᐹᕙᓐᓛᓐᑯᑦ 
ᐊᖏᖅᓯᒪᔪᑦ ᐊᑐᓕᖅᑎᑦᑎᓯᒋᐊᕐᓗᑎᒃ ᐅᒥᐊᕐᔪᐊᓂᒃ ᑲᑎᙵᓗᑎᒃ ᐃᖏᕐᕋᖃᑦᑕᕐᓗᑎᒃ 2022-ᒥ, ᖁᓛᓂ ᓇᓗᓇᐃᖅᑕᐅᓯᒪᔪᖅ.  

ᐹᕙᓐᒡᓚᓐᑯᑦ ᑲᑎᒪᖃᑎᖃᑲᑕᒃᓯᒪᔪᑦ ᑕᕆᐅᑉ ᐊᕙᑎᖓᓄᑦ ᐱᓕᕆᖃᑎᒌᓂᒃ (MEWG), ᐃᒪᕐᒥᐅᑕᓕᕆᔨᒃᑯᑦ  (DFO) ᐊᒻᒪᓗ 
ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᑦ ᐱᔾᔪᑕᐅᓪᓗᓂ ᐅᒥᐊᕐᔪᐊᖃᕐᓇᐅᓂᐊᖅᑐᑦ 2022-ᒥ, ᑐᓂᓯᓯᒪᓪᓗᑎᒡᓗ 
ᖃᐅᔨᒃᑲᐃᔾᔪᑎᕐᖓᐅᑎᓂᑦ ᑕᒪᒃᑯᓄᖓ ᐸᕐᓇᐅᑎᓄᑦ ᐊᑐᓂ ᐃᓚᒋᔭᐅᔪᓄᑦ. ᐹᕙᓐᓛᓐᑯᑦ ᐸᕐᓇᒃᓯᒪᔪᑦ ᑲᔪᓰᓐᓇᕐᓂᐊᕐᓗᑎᒃ 
ᐃᓚᐅᑎᑦᑎᖃᑦᑕᕐᓂᕐᒧᑦ ᐱᔪᒥᒍᓱᒃᑐᓂᒃ ᐃᓚᐅᔪᓂᒃ ᓄᑖᙳᕆᐊᖁᓪᓗᒍ 2022 ᑑᒑᓕᖕᓄᑦ ᐋᖅᑭᒋᐊᕐᕕᖃᐃᓐᓇᖅᑐᒥᒃ 
ᐊᐅᓚᑦᑎᓂᕐᒧᑦ ᑲᒪᔾᔪᑏᑦ ᐸᕐᓇᐅᑏᑦ (NAMRP) ᑐᓂᔭᐅᓛᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᒋᐊᓚᐅᖅᑎᓐᓇᒍ 
2022−ᒥ ᐅᒥᐊᕐᔪᐊᖃᕐᓇᖅ.  

ᐹᕙᓐᓛᓐᑯᑦ ᓇᓗᓇᐃᖅᓯᔪᑦ ᑕᒪᓐᓇ 2022-ᒥ ᐅᒥᐊᕐᔪᐊᖃᕐᓇᒧᑦ ᐱᓗᐊᔾᔭᐃᒃᑯᑏᑦ ᑐᓂᔭᐅᓯᒪᓕᕐᓂᖏᓐᓂᒃ ᐊᖏᖅᑕᐅᓯᒪᔪᑦ ᐃᓗᐊᓂ 
ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᒻᒧᑦ ᓄᑖᙳᕆᐊᕈᒻᒧᑦ (PIP Renewal) ᑕᑕᑎᖅᑕᐅᓯᒪᔪᑦ (ᑐᓂᔭᐅᓯᒪᔪᖅ ᒪᐃ 10, 2022-ᒥ 
ᐊᒻᒪᓗ ᐃᓚᒋᐊᕈᑖ ᔫᓂ 15, 2022-ᒥ), ᒫᓐᓇ ᒪᓂᒪᓕᖅᑐᖅ ᑭᒃᑯᓕᒫᓄᑦ ᐅᖃᐅᓯᒃᓴᖃᕐᕕᐅᔪᓐᓇᖅᖢᓂ ᑖᒃᑯᓄᖓ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ ᔫᓂ 28, 2022-ᖑᓚᐅᖅᑎᓐᓇᒍ. ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᒻᒧᑦ ᓄᑖᙳᕆᐊᕈᒻᒧᑦ 
ᑕᑕᑎᖅᑕᐅᓯᒪᔪᒧᑦ ᑐᒃᓯᕋᕐᓂᕐᒧᑦ ᐊᖏᖅᑕᐅᔪᒪᔪᑦ ᑲᔪᓰᓐᓇᕈᒪᓪᓗᑎᒃ ᐅᓯᑲᖅᑕᕐᓗᑎᒃ 6 ᒥᓕᐊᓐ ᑕᓐ ᐊᕐᕌᒍᑕᒫᒧᑦ 2022-ᒥ, 

ᐃᒪᐃᓐᓂᖓᓄᑦ ᐹᕙᓐᓛᓐᑯᑦ ᐊᖏᖅᑕᐅᓯᒪᐃᓐᓇᓚᐅᕐᒪᑕ ᑕᐃᒪᐃᑦᑐᓐᓇᖅᖢᑎᒃ ᐅᔭᕋᖕᓂᐊᕈᓐᓇᐅᑎᒧᑦ ᓇᐃᓴᐅᑎᓕᒃ 005 
ᐋᖅᑭᒋᐊᖅᑕᐅᓚᐅᖅᑎᓪᓗᒍ 2018-ᒥ. ᐱᓕᕆᐊᖑᖃᑦᑕᖅᓯᒪᔪᓄᑦ ᐃᓱᒪᒋᔭᑦᑎᓐᓄᑦ ᐸᕐᓇᐅᑎᓄᑦ 2022-ᒥ ᐅᒥᐊᕐᔪᐊᖃᕐᓇᒧᑦ 
ᐱᓗᐊᔾᔭᐃᒃᑯᑎᓄᑦ, ᐹᕙᓐᓛᓐᑯᑦ ᐊᔭᐅᖅᑐᐃᔪᑦ ᕿᒥᕐᕈᔨᓂᒃ ᐅᖃᓕᒫᖁᓪᓗᒋᑦ ᔫᓂ 15, 2022-ᒥ ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ 
ᑐᒃᓯᕋᐅᒻᒧᑦ ᓄᑖᙳᕆᐊᕈᒻᒧᑦ (ᐊᑦᑕᑕᖅᑎᓯᒪᔪᖅ), ᐱᖃᓯᐅᑎᓪᓗᒋᑦ ᐃᑲᔪᖅᓯᖅᑐᑦ ᐱᖓᔪᒋᔭᐅᔪᑦ ᐃᓚᐅᔪᑦ ᑭᒡᓕᓯᓂᐊᕐᓂᕐᒧᑦ 
ᐃᓱᒪᒋᔭᐅᔪᑦ ᓂᐱᒃᖠᒋᐊᖅᓯᒪᖁᓪᓗᒋᑦ ᓂᕆᐅᒋᔭᐅᔪᓐᓇᖅᑐᑦ ᖃᐅᔨᔭᐅᔪᑦ ᐊᑐᓕᖅᑎᑦᑎᓂᕐᒧᑦ ᐅᒥᐊᕐᔪᐊᑦ ᑲᑎᙵᓗᑎᒃ 
ᐃᖏᕐᕋᖃᑦᑕᕐᓗᑎᒃ. ᐊᑕᖏᖅᖢᒋᑦ ᑎᑎᖅᑲᖁᑏᑦ ᐊᒃᑐᐊᔪᑦ ᑲᑎᒪᔩᑦ ᑲᔪᓯᕙᓪᓕᐊᓂᖏᓐᓄᑦ ᑕᒪᑐᒧᖓ ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ 
ᑐᒃᓯᕋᐅᒻᒧᑦ ᓄᑖᙳᕆᐊᕈᒻᒧᑦ ᐊᑐᐃᓐᓇᐅᔪᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑭᒃᑯᓕᒫᓄᑦ ᑎᑎᕋᖅᑕᐅᕕᖕᒥᑦ ᐅᕘᓇ 
www.nirb.ca/project/125710. 

ᖁᔭᓕᕗᒍᑦ ᐱᓕᕆᓇᓱᖕᓂᖏᓐᓂᒃ ᐊᑕᖏᖅᖢᒋᑦ ᐃᓚᐅᔪᑦ ᐃᑲᔪᖅᓯᕐᓂᕐᒧᑦ ᐱᕙᓪᓕᐊᑎᑕᐅᖁᓪᓗᒋᑦ ᐊᑐᓕᖅᑎᑕᐅᖁᓪᓗᒋᓪᓗ 
ᑕᒪᒃᑯᐊ ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᔾᔪᑏᑦ. 

 

ᐃᓚᓐᓇᕆᔭᐃᑦ, 

 

 
 
ᓘ ᑲᐃᒧᒪᓐᔅ 
ᑐᑭᒧᐊᒃᑎᑦᑎᔨᒻᒪᕆᒃ, ᓱᕋᐃᔭᐃᑦᑕᐃᓕᒪᓗᑎᒃ ᐱᕙᓪᓕᐊᓂᕿᒧᑦ ᐹᕙᓐᓛᒃᑯᑦ 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

https://protect-eu.mimecast.com/s/Q2sCCRPgoUrkwx1u9CBnh?domain=nirb.ca

ᐅᐃᒍᖓ ᐃ: 

 
 

ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᒻᒧᑦ ᓄᑖᙳᕆᐊᕈᒻᒧᑦ ᐅᖓᕙᕆᐊᕈᒪᔾᔪᑎᓄᑦ ᓄᑖᙳᕆᐊᕈᑦ, ᐃᓚᒋᐊᕈᑎᓄ ᑎᑎᖅᑲᖁᑏᑦ 
ᔫᓂ 15, 2022 

 

 


